
Fwencuengh Singsing Dingq Haeuj Rwz

Cwngcwz Coenzcoenz Dawz Haeuj Sim

Sanglinz Yen( L) .
Doengzsim Bae Guh Cungguekmoengh
Rl 3k 50 B A
(Fwendiuqg sam sing)

Hab:

Fwjhaemh hoengz dinmbwn,
Hoenzfeiz hwnjneuneu,
Sing mbawfaex yiengj liux,
Dauqcawq riu mbouj dingz,

Gingjsiengq hoenghhwdhwd.

Sai:

Daegbeix boq mbawfaex,

Iu nuengx bae ciengqgo;
Singfwen goenjhoho,
Cunggueklog(moengh) caen ndei.

Mbwk:
Beix iu nuengx couh daeuj,

Gou hai bak sim soeng;
Caez guh Cungguekmoengh,
Ndwenngoenz hoengz gvaq feiz.

%
FHEIRIER, T TS
AT RS, B F e K

(Ciep Eu: Doengzsim Bae Guh Cungguekmoengh)

Hab:

Cungguekmoengh caen ndei,

Doengzsim caez bae guh;

Guek giengz minz youh fuq(fouq),

Ndaej fuzhingh(hwng’ vuengh) Cunghvaz.

Gyoengqraeuz doengz sim haen,
Caez nyinhcaen bae guh;

Byaij daegsaek daulu,

Hawj cujgoz(guekcoj) fouqgiengz.

Cungguekmoengh dwg moengh duh gou,

Aen guekcoj raeuz va hoengh hai;

Hwng’ vuengh Cunghvaz guek giengzdaih,
Lwgminz gaiqgaiq ndaej vuenyungz.

Cungguekmoengh dwg moengh lwgminz,
Doengzcaez yungh sim bae guh ndei;
Gyoebcomz ligliengh guh hwnjbae,

Raeuz hwnj mbaeklae roen daegsaek.

Yungh minzcuz cingsaenz,
Byaij lohsaen(moq) lohmog;
Riengz dangj hwnjfofo,
Byaij bae coh siujgangh.

Moengh ndei ndaej baenz caen,
Raeuz ndaej raen vuenyungz;
Gwndaenj van youh sung(soeng),
Vuenyungz cienz baengh dangj.

Cungguek Nijbaiz Caen Ak Lai

Haemhneix vunz riu naj ronghsag,
Couxciep bouxak dauqdaeuj daengz;
Guengjsae canghfwen anggfaengfaeng,
Ciengq coenz fwencuengh haenh Nij—

baiz.

Cungguek Nijbaiz caen ak lai,

Cibngeih sau gvai bae buek mingh;

Liyoz Auyin ndaej gvanginh,

Bouxlawz dingj gvaq gyoengqvunz
neix.

Byaij loh mbouj lau loh gumxgamx,
Cauh ruz mbouj nyamx(lau) rinnduj lai;
Nijbaiz bonjsaeh ak dahraix,

Dued ndaej gimbaiz ciengq gozgoh.

Ciepswnj bihaenx lauxnijbaiz,
Cingsaenz rongh hai daihdaih cienz;
Doenghbaez fungcaij youh okyienh,
Gyoengq sau fanh yiengh ak gvaq vunz.

Mehmbwk Cungguek caen ak lai,

Bihaenx Nijbaiz daengx biengz saen
(lau);

Mbatneix Cuh Dingz mwngz raen
caengz,

Youh yienh bihaenx fungcaij daeuj.

Cungguek okbae dwkgiuz saiq(doxdax),
Mbatmbat deng baih mbouj miz rengz;
Cij miz Nijbaiz gvaq ndaej geng,

Ceng ndaej hingz hung daugma ranz.

Fwngz gaem laeuj ndei gvaqdaeuj
gingq,

Sien gingq Langz Bingz daih’it vih;

Samcib lai bi mbouj yungzhih(heih),

Mwngz vih guekgya causim lai.

Cenj laeuj daihngeih gingq Cuh Dingz,
Mwngz vih lwgminz laeb goenglauz;
Dang boux cawjgung vunz ndeilau,
Mbatneix goenglauz mwngz daih’it.

Cenj sam gingq hawj Vei Ciuhyez,
Deng sieng ga gvez mbouj roengzdaeuj;
Lumjbaenz suijhuz ndaw bauj raeuj,
Hawj Nijbaiz raeuz caez haengsim.

Cenj seiq gingq hawj Vei Yozgiz,
Gezsai baengh miz de okyienh;

Nijbaiz duicangj lai cienzmienh,
Fagcuiz dingh yaem daengx buenz

hingz.

